ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
ՆԱԽԱԴՊՐՈՑԱԿԱՆ ԿՐԹՈՒԹՅԱՆ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ    

	1.Տարածքային կառավարման և ենթակառուցվածքների նախարարություն
	29.102021թ.

	
	ԳՍ/15.3/28240-2021

	Նախադպրոցական կրթության մասին օրենքում փոփոխություն կատարելու մասին օրենքի նախագծի վարաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների սահմաններում առաջարկություններ չունի։
Միաժամանակ նշենք, որ նախագծի հիմնավորման մեջ բացակայում է վարչապետի 2021 թվականի օգոստոսի 19-ի N02/08.3/28440-2021 հանձնարարականով նախատեսված «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ» պարբերությունը։
	 Ընդունվել է 
 
	 

	
	
	 

	
	
	 

	
	
	

	
	

	
	
	

	
	
	 

	
	
	 

	
	
	

	2. Աշխատանքի և սոցիալական հարցերի նախարարություն
	28.10.2021թ.
	

	
	ՄՆ//42103-2021
	

	Ուսումնասիրելով Նախադպրոցական կրթության մասին օրենքում փոփոխություն կատարելու մասին օրենքի նախագիծը՝ հայտնում եմ, որ աշխատանքի և սոցիալական հարցերի նախարարությունը ներկայացված նախագծի վերաբերյալ առաջարկություններ և դիտողություններ չունի։
	  

	

	
	
	

	
	
	

	
	
	

	
	
	

	
	
	

	3. Առողջապահության նախարարություն
	25.10.2021թ.
	

	
	ԱԱ/09/22973-2021
	

	Ի պատասխան Ձեր 2021 թվականի հոկտեմբերի 20-ի թիվ 01/09.1/23913-2021 գրության` հայտնում եմ, որ Նախադպրոցական կրթության մասին օրենքում փոփոխություն կատարելու մասին օրենքի նախագծի վերաբերյալ դիտողություններ և առաջարկություններ չկան: 

	
	

	4. Արդարադատության նախարարություն
	15.11.2021
	

	
	01/27.0.01/36852-2021
	

	Նախևառաջ հարկ է նշել, որ նախադպրոցական ուսումնական հաստատությունների տնօրենների վերապատրաստումների հետ կապված դրույթները «Նախադպրոցական կրթության մասին» օրենքում լրացվել են ««Նախադպրոցական կրթության մասին» օրենքում փոփոխություն կատարելու մասին» 2020 թվականի մայիսի 6-ի ՀՕ-267-Ն օրենքով, որն ուժի մեջ է մտել և գործում է 2020 թվականի մայիսի 21-ից՝ ուստի հայտնում ենք, որ Նախագծով առաջարկվող կարգավորումը, համաձայն որի՝ «Նախադպրոցական կրթության մասին» օրենքի 19-րդ հոդվածի 2-ին և 3-րդ մասերով սահմանված դրույթները չեն տարածվում մինչև 2022 թվականի փետրվարի 20-ը ընտրված տնօրենների վրա խնդրահարույց է, քանի որ դրա նախատեսմամբ հիշյալ անձանց համար հանվում է պարտադիր վերապատրաստման և դրա արդյունքում ղեկավարման իրավունքի հավաստագրի ձեռքբերման՝ «Նախադպրոցական կրթության մասին» օրենքի 19-րդ հոդվածի 2-րդ մասով սահմանված պարտադիր պահանջը, մինչդեռ 2020 թվականի մայիսի 21-ից մինչև Նախագիծն ուժի մեջ մտնելու ժամանակատվածում որպես նախադպրոցական ուսումնական հաստատությունների տնօրեն ընտրված անձանց դեպքում այդ պահանջը ««Նախադպրոցական կրթության մասին» օրենքում փոփոխություն կատարելու մասին» օրենքի ուժով արդեն իսկ պետք է պահպանված լիներ: Հետևաբար, արդեն իսկ ուժի մեջ մտած և գործող պահանջների վերաբերյալ անցումային դրույթներով սահմանված կարգավորումները չեն կարող ունենալ կարգավորիչ նշանակություն: 
	Ընդունվել է. 2-րդ հոդվածը հանվել է

	

	Հարկ է նշել, որ խնդրահարույց է և որևէ կերպ հիմնավորված չէ նաև մինչև 2022 թվականի փետրվարի 20-ը ընտրված տնօրենների և անորոշ ժամկետով պայմանագրի հիման վրա պաշտոնավարող տնօրենների համար Նախագծով առաջարկվող նման տարբերակված կարգավորումը, որով փաստացի նախատեսվում է, որ այն տնօրենները, որոնք ընտրվել են մինչև 2022 թվականի փետրվարի 20-ը և պաշտոնավարելու են որոշակի ժամկետով՝ ենթակա չեն «Նախադպրոցական կրթության մասին» օրենքով սահմանված կարգով վերապատրաստման, իսկ անորոշ ժամկետով պայմանագրի հիման վրա պաշտոնավարող տնօրենների համար նախատեսվում է նրանց իրավական վիճակը վատթարացնող իմպերատիվ պահանջ, որի համաձայն՝ նրանք պետք է պարտադիր վերապատրաստվեն մինչև 2023 թվականի օգոստոսի 1-ը և ստանան հաստատության ղեկավարման իրավունքի հավաստագիր ավելին, նրանք պետք է կրկին մասնակցեն տնօրենի ընտրության համար մրցույթին:
	Ընդունվել է. 2-րդ հոդվածը հանվել է
	

	Բացի այդ, Նախագծով լրացվող 30-րդ հոդվածի վերաբերյալ Նախագծին կից ներկայացման հիմնավորման մեջ որևէ անդրադարձ չի կատարվել, ինչի պարագայում հնարավոր չէ գնահատել հիշյալ կարգավորման իրավաչափությունն ու հիմնավորվածությունը, ուստի գտնում ենք, որ Նախագիծը վերը բարձրացված խնդիրների համատեքտսում խնդրահարույց է և ունի լրացուցիչ հիմնավորման կարիք:
	Վերոգրյալից բացի՝ հայտնում ենք նաև, որ Նախագծում պահպանված չեն օրենսդրական տեխնիկայի կանոնները, մասնավորապես՝
1)  Ելնելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներից, համաձայն որոնց՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը՝ Նախագծի 1-ին հոդվածում «2006 թվականի հունվարի 1-ի» բառերն անհրաժեշտ է փոխարինել «2005 թվականի նոյեմբերի 15-ի բառերով», 
2) Նախագծի 1-ին հոդվածում հոդվածում «գործողությունը դադարեցնել» բառերն անհրաժեշտ է վերանայել՝ նշելով գործողության դադարեցման կոնկրետ եղանակը՝ նկատի ունենալով «Նորմատիվ իրավական ակտերի մասին» օրենքի 36-րդ հոդվածի 1-ին մասի 1-3-րդ կետերի դրույթները համաձայն որոնց՝ նորմատիվ իրավական ակտի գործողությունը դադարեցվում է՝ նորմատիվ իրավական ակտն ուժը կորցրած, անվավեր կամ չեղյալ ճանաչվելու դեպքերում:
3)  Նախագծի 2-րդ հոդվածով լրացվող 30-րդ հոդվածում անհրաժեշտ է խմբագրել «օրենքով սահմանված լիազորությունների ժամկետ» եզրույթը, քանի որ «Նախադպրոցական կրթության մասին» օրենքով նախադպրոցական ուսումնական հաստատությունների տնօրենների պաշտոնավարման հստակ ժամկետ սահմանված չէ:
4) [bookmark: _GoBack]Նախագծի 2-րդ հոդվածով լրացվող 30-րդ հոդվածում «կառավարման իրավունքի հավաստագիր» բառերն անհրաժեշտ է փոխարինել «ղեկավարման իրավունքի հավաստագիր» բառերով՝ համապատասխանեցնելով «Նախադպրոցական կրթության մասին» օրենքի դրույթներին:
	


















ընդունվել է




ընդունվել է









ընդունվել է. 2-րդ հոդվածը հանվել է






ընդունվել է


	

	5. Վարչապետի աշխատակազմի իրավաբանական վարչություն
	10.12.2021
	

	
	02/11.7/42385-2021
	

	Նախագծի 2-րդ հոդվածով առաջարկվում է արդեն իսկ ուժի մեջ մտած և գործող «Նախադպրոցական կրթության մասին» օրենքի 19-րդ հոդվածի 2-րդ և 3-րդ մասերի նորմերի գործողության մեջ դնելու այլ ժամկետ սահմանել: Այս առումով հարկ է նշել, որ «Նորմատիվ իրավական ակտերի մասին» ՀՀ օրենքով այդպիսի հնարավորություն  նախատեսված չէ, հետևաբար՝ առաջարկվող կարգավորումը չի բխում հիշյալ օրենքից: 

	Ընդունվել է. 2-րդ հոդվածը հանվել է
	

	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	10.12.2021
	

	
	02/11.7/42385-2021
	

	Նախագծի 2-րդ հոդվածի համաձայն՝ «Նախադպրոցական կրթության մասին» ՀՀ օրենքի 19-րդ հոդվածի 2-րդ և 3-րդ մասերով սահմանված դրույթները տարածվում են ընտրված և 2022 թվականի օգոստոսի 1-ից սկսած պայմանագրով սահմանված պաշտոնավարման ժամկետը լրացող տնօրենների վրա: Իսկ անորոշ ժամկետով պայմանագրի հիման վրա պաշտոնավարող տնօրենները մինչև 2023 թվականի օգոստոսի 1-ը վերապատրաստվում են, ստանում ուսումնական հաստատության ղեկավարման իրավունքի հավաստագիր և մասնակցում տնօրենի ընտրության համար մրցույթին:
 Կարծում ենք, որ սույն կարգավորումը խնդրահարույց է, քանի որ առկա են ակնհայտ հակասություններ՝ հաշվի առնելով հետևյալ դիտարկումները.
 «Նախադպրոցական կրթության մասին» ՀՀ օրենքի 19-րդ հոդվածի 2-րդ մասի համաձայն՝ նախադպրոցական ուսումնական հաստատության տնօրենի թափուր տեղի համար կարող է դիմել, իսկ ընտրվելու դեպքում հայտարարված մրցույթին մասնակցել կրթության պետական կառավարման լիազորված մարմնի սահմանած կարգով վերապատրաստված և նախադպրոցական ուսումնական հաստատության ղեկավարման իրավունք (հավաստագիր) ստացած անձը։ Բացառություն կարող են լինել սույն օրենքի 3-րդ հոդվածի 1-ին մասի 5-րդ և 6-րդ կետերով սահմանված կրթական ծրագրեր իրականացնող ոչ պետական նախադպրոցական ուսումնական հաստատությունների ղեկավարները։
Նախագծի 2-րդ հոդվածի համաձայն՝ նախադպրոցական ուսումնական հաստատության տնօրենի թափուր տեղի համար կարող է դիմել, իսկ ընտրվելու դեպքում հայտարարված մրցույթին մասնակցել ընտրված և 2022 թվականի օգոստոսի 1-ից սկսած պայմանագրով սահմանված պաշտոնավարման ժամկետը լրացող տնօրենների վրա:
«Նախադպրոցական կրթության մասին» ՀՀ օրենքի 19-րդ հոդվածի 3-րդ մասի համաձայն՝ նախադպրոցական ուսումնական հաստատության ղեկավարման իրավունքի (հավաստագրի) համար կարող է վերապատրաստվել այն անձը, որն ունի բարձրագույն կրթություն և վերջին տասը տարվա ընթացքում մանկավարժական աշխատանքի կամ հանրային կառավարման ոլորտի առնվազն հինգ տարվա ընդհանուր աշխատանքային ստաժ:
Նախագծի 2-րդ հոդվածի համաձայն՝ նախադպրոցական ուսումնական հաստատության ղեկավարման իրավունքի (հավաստագրի) համար կարող է վերապատրաստվել ընտրված և 2022 թվականի օգոստոսի 1-ից սկսած պայմանագրով սահմանված պաշտոնավարման ժամկետը լրացող տնօրենների վրա:
Նկատի ունենալով վերոնշյալ դիտարկումները, առաջարկում ենք Նախագիծը ևս մեկ անգամ քննարկել՝ առկա հակասությունները վերացնելու նպատակով:

